Әтнә районы Әйшияз башлангыч мәктәбенең 1 нче квалификацион категорияле укытучысы Исмәгыйлева Фәрдия Илгиз кызы. 

Тема: Хайваннарны якларга өйрән!

Максат: хайваннарны яклау көне белән  һәм хайваннарны файдасы белән танышуны дәвам итү; хайваннарга карата мәрхәмәтлелек  хисе тәрбияләү; тирә-юньнең чисталыгын сакларга өндәү; 

Чара төре: дәрес-уйлану.

Җиһазлау: магнитофон,”Су буе “картинасы, хайван рәсемнәре, кагыйдәләр язылган таблица.

Уздыру урыны: сыйныф бүлмәсе яки табигатьтә.
Әзерлек эше: хайван рәсемнәре ясату,”Ашыт” тыюлыгы турында материал эзләү, хайваннар турында китаплар уку.
1. Магнитофон тасмасыннан кош авазларын тыңлау.

    - Бу авазларны тыңлаганнан соң сезнең күз алдыгызда нинди урын торды, бу авазларны кайда ишеткәнегез бар?

    -........................................

    -........................................

    -.......................................

2. ”Су буенда” картинасы буенча әңгәмә кору.

    - Су буе кошлары нинди шартларда яши?

    - Су өсте хайваннарын күзәтү.

    - Су асты хайваннарының яшәү шартлары нинди?

3. Проблемалы сорау кую:

     - Хайваннарның тормышы һәрвакыт рәсемдәгечә матур, тыныч була аламы?

     -.........................................

     -........................................

     -.........................................

4. Сезнең җавапларга өстәп шигырь укып китәм.

                              Алтын балык түгел, гади балык

сөйләде бик гасабиланып...

“Без яшәгән җирдә-

елгаларда күлләрдә-

су асты катларында,

бормалы чатларында,

комлы уемнарында,

таллык куеннарында,

караңгы төпкелләрдә,

мүкләрдә һәм ләмнәрдә

каян килгән нәрсәләр бу:

голошлар,  итекләр,

күгәргән үтүкләр,

кәстрүл - чиләкләр,

иләкләр, көрәкләр,

буяулар,цементлар,

ташландык уенчыклар,

кирпечләр - ярчыклар,

целлофан капчыклар...

5. Проблеманы чишү юлларын эзләү.

“Мөселман булган кеше кешелеккә карата гына түгел, хайваннарга да мәрхәмәтле булыр. Зарарсыз хайваннар үтерелмәс. Ач вә сусыз калдырып, яисә юкка кыйнап, хайваннарга газап кылынмас”, - дип язылган “Балаларга үгет-нәсыйхәт” китабында.

· Без үзебез хайваннарны ничек саклый, яклый алабыз?

· ..................................

· ..................................

    - Календаребездә бу темага кагылышлы аерым көн дә бар хәтта.

Халыкара  хайваннарны яклау көне - 4 нче октябрь. Бу көн буш урында гына барлыкка килмәгән. Кешеләр тарафыннан рәнҗетелгән,юкка чыгарылган хайваннар  бик күп икән. Хайваннарны яклау буенча төзелгән оешмалар табигатьтә аз калган хайваннарны гына түгел, ә гомүмән барлык “дүрт аяклы”, канатлы  дусларны яклау белән шөгыльләнә. Безнең районда эшнең торышы ничегрәк икән?

  6. Өлкән сыйныф укучысы “Ашыт”  заказнигы тырында сөйли.

ТР 12 заказник бар. Шуларның берсе  иң беренче булып төзелгәне безнең районда “Ашыт” тыюлыгы. Монда ТР Кызыл китабына кертелгән күп кошларны, су хайваннарын очратырга була.Заказникта тыелган эшләр:

· транспорт белән керү;

· транспорт юу;

· учак ягу;

· чүп - чар түгү;

· аулау;

· печән чабу;

· көтү кертү;

· рөхсәтсез кармак белән балык тоту. 

“Без табигатькә карата мәрхәмәтле булыйк!”- дитыюлык җитәкчесе Рамил Сабиров.

7. Хайваннарның файдасы турында сөйләшү һәм өстәмә мәгълүмат бирү.

Энә карагы - вертолет.

Корал җитештерүче компания вертолетны чыгарганда энә карагының төзелешен һәм очыш стилен үрнәк итеп алган.

Энә карагы - очкыч канаты.

Канат очларындагы кечкенә кара тартмачык (ячейкалар) очыш вакытындагы тирбәлешне киметәләр икән. 1930 елны шуны ук очкыч канатларында кулланганнар.

Корабль борыны - дельфин.

Хәзерге зур судноларның борын моделе - дельфин борыны. Бу суны кисеп баруны җиңеләйтә. Көч аз китә, тиз барыла, ягулык аз тотыла.

8. Шигырьнең дәвамын уку.

                                Кеше дигән көчтән килгән!

Уйлап куям:

җир өстендә яшәүчеләр

эчкән чишмәләренә дә

тирес аудара микән?

Ашый торган ашларына

мунчала сала микән?

Йоклый торган түшәкләрен

дегетләп ята микән?

Балалары бишегенә

тимер - таш ата микән?

Шулайдыр дим, юкса алар

Табигатьне аңламаслык

туңга әйләнмәс мде!

Җир - су рәнҗер дәрәҗәдә
үк вәхшиләнмәс иде...”

...Шулай диде дә балыгым 

суга чумды...

Мин ярда калдым да 

уйга чумдым.

                                              Равил Файзуллин.

  9. Хайваннарга мәрхәмәтле булу кагыйдәсен төзү.
- Без бер - беребезгә генә түгел хвайваннарга да мәрхәмәтле булыйк!

- Тирә -юнебезне пычратмыйк!

- Сулыкларның чисталыгын саклыйк!

- Кечкенә хайваннарны тотмыйк!

- Хайваннарның тынычлыгын бозмыйк!

-...............................................

-..............................................

- Без тирә-юньгә яманлык кылмыйк. “Яманлык кылмаган кеше - игелекле кеше!”- дигән В. Ключевский.

10. Җөмләләрне төзәтеп әйт!

1. Бакчадагы керпе балаларын кепкага салып өйгә алып кер.

2. Күбәләкләр кунмас өчен чәчәкләрне йолкы.

3. Бүлмәгә кергән төклетураны стакан белән каплап куй.

4. Субуендагы үрдәк бәбкәләрен куркыт.

5. Кош йомыркаларын кулыңа алып кара.

6. Суга таш ыргытып уйна.

7. Кош баласын оядан алучы баланы күрмәмешкә салыш.

8. Кечкенә балага хайваннарны җәберләү юлларын өйрәт.

